
     Коми Республикаса Юралысьлӧн нормативнӧй инӧда актъяс да Коми Республикаса Юралысьлӧн нормативнӧй инӧда акт балаяс серти коррупциялы паныд  экспертиза нуӧдан пӧрадок, мый вынсьӧдӧма Индӧдӧн (содтӧд), гижны тайӧ Индӧд дорӧ содтӧдын индӧм серти.

Коми Республикаса Юралысьлӧн 

2009 во вӧльгым тӧлысь 11 лунся 119 №-а Индӧдӧн
Коми Республикаса Юралысьлӧн нормативнӧй инӧда актъяс да Коми Республикаса Юралысьлӧн нормативнӧй инӧда акт балаяс серти коррупциялы паныд экспертиза нуӧдан
ПӦРАДОК
I. Панас
         1. Коми Республикаса Юралысьлӧн нормативнӧй инӧда актъяс (водзӧ - нормативнӧй инӧда актъяс) да Коми Республикаса Юралысьлӧн нормативнӧй инӧда акт балаяс  (водзӧ - нормативнӧй инӧда акт балаяс) серти коррупциялы паныд экспертиза нуӧдсьӧ тайӧ Пӧрадок кузя Россия Федерацияса Веськӧдлан котырӧн индӧм методика серти.
     2. Коррупциялы паныд экспертиза  котыртӧм да сійӧс нуӧдӧм збыльмӧдсьӧны:
              1) нормативнӧй инӧда актъяскӧд йитӧдын:
       кодъясӧс примитӧма 2010 вося тӧвшӧр тӧлысь 1 лунӧдз - Коми Республикаса олӧмӧ пӧртысь власьт органъясӧн (Коми Республикаса Юралысьлӧн да Коми Республикаса Веськӧдлан котырлӧн Администрация кындзи), Коми Республикаса канму органъясӧн, кодъясӧс котыртӧма Коми Республикаса Юралысьӧн либӧ Коми Республикаса Веськӧдлан котырӧн, (водзӧ - канму орган) оланпастэчас серти урчитӧм налӧн удж юкӧнын;
          кодъясӧс примитӧма 2010 вося тӧвшӧр тӧлысь 1 лунӧдз, мый урчитӧма  Коми Республикаса Юралысьлӧн да Коми Республикаса Веськӧдлан котырлӧн Администрацияса удж юкӧнын оланпастэчас серти (водзӧ — Администрация), а сідзжӧ кодъясӧс примитӧма 2010 вося тӧвшӧр тӧлысь 1 лун бӧрын — Администрацияӧн;
        2) нормативнӧй инӧда акт балаяскӧд йитӧдын — Администрацияӧн.
       3. Коррупциялы паныд  экспертиза оз нуӧдсьы Администрацияӧ воӧм нормативнӧй инӧда акт балаяслы:
           1) юридическӧй экспертиза водзвыв нуӧдігӧн;
         2) кодъяс пыртӧны нормативнӧй инӧда актъясӧ вежсьӧмъяс вежсьӧмлӧн татшӧм юкӧнын:
      комиссияясӧ, сӧветъясӧ, уджалан чукӧръясӧ, штабъясӧ пырысьяс кузя, а сідзжӧ кывкутысь мортӧс, коді видзӧдӧ лӧсялана нормативнӧй инӧда актъяс збыльмӧдӧм бӧрся, вежан юкӧнын;
         лыдпаса (лыда) петкӧдласъяс кузя, кутшӧмъясӧс индӧма рӧштшӧтӧн федеральнӧй оланпастэчас да Коми Республикаса оланпастэчас серти.
    4. Нормативнӧй инӧда актъяслысь (нормативнӧй инӧда акт балаяслысь) коррупциялы паныд  экспертиза нуӧдан бӧртасъяс серти лӧсьӧдсьӧ кывкӧртӧд.
         Кывкӧртӧдыс лӧсьӧдсьӧ лӧсялӧмӧн нормативнӧй инӧда акт бала  серти да нормативнӧй инӧда акт серти торйӧн.
      Кывкӧртӧдсӧ кырымалӧ морт, кодӧс уполномочитӧма сійӧс кырымалӧм вылӧ канму органлӧн инӧда акт серти.
 
ІІ. Нормативнӧй инӧда акт балаяс серти коррупциялы паныд  экспертиза нуӧдӧм
 

         5. Нормативнӧй инӧда акт балаяс серти коррупциялы паныд  экспертиза  збыльмӧдсьӧ кадколастъясӧ, кутшӧмъяс артавсьӧны коррупциялы паныд  экспертиза нуӧдӧм вылӧ лӧсялана балалӧн воан кадколастсянь:
    1) концепцияяс, положениеяс, пӧрадокъяс, уджаланартъяс, планъяс, уджтасъяс, правилӧяс вынсьӧдӧм (ошкӧм) йылысь нормативнӧй инӧда акт балаяс – сизим уджалан лунӧн;
             2) мукӧд нормативнӧй инӧда акт балаяс – куим уджалан лунӧн.
             6. Сэк, кор  нормативнӧй инӧда актлӧн балаын абуӧсь коррупциогеннӧй нормаяс, лӧсьӧдсьӧ кывкӧртӧд, кӧні индыссьӧ коррупциогеннӧй факторъяс абутӧмлуныс, да збыльмӧдсьӧ тайӧ бала сӧгласуйтӧмыс, мый оформитӧны кывкӧртӧд кырымалӧм вылӧ уполномочитӧм мортлӧн визаӧн, кодӧс пуктӧны нормативнӧй инӧда акт балаӧ медводдза экземплярлӧн (подлинниклӧн) бӧръя листӧ сылӧн улыс юкӧнӧ. Визаын колӧ пасйыны сӧгласуйтан кадпас да кырымпас.
        7. Сэк, кор нормативнӧй инӧда акт балаын эмӧсь коррупциогеннӧй нормаяс, индӧм баласӧ кывкӧртӧдӧн ыстӧны лӧсялана бала вӧзйысьлы (водзӧ – бала вӧзйысь)  уджсӧ помӧдз   вайӧдӧм могысь.
             8. Кывкӧртӧдын гижӧм пасйӧмъяс видлалӧм бӧрын бӧртасъяс кузя  бала вӧзйысь помшуӧм воан кадпассянь 14 лунӧн:
           1) сэк, кор сӧглас пасйӧгъясӧн, мый гижӧма кывкӧртӧдын, - уджалӧ помӧдз бала вылын да ыстӧ сійӧс Администрацияӧ коррупциялы паныд выль пӧв экспертиза нуӧдӧм могысь;
             2) сэк, кор абу сӧглас кывкӧртӧдын гижӧм  пасйӧгъяскӧд, - оформитӧ кывкӧртӧд кузя видзӧдласын торъяланлун серти таблица тайӧ Пӧрадок дорӧ 1 содтӧдын индӧм форма серти да ыстӧ Администрацияӧ видзӧдласын торъяланлун серти таблицаӧн баласӧ кывкӧртӧд кузя видзӧдласын  торъяланлун ладмӧдӧм могысь.
 
ІІІ. Нормативнӧй инӧда актъяс серти коррупциялы паныд  экспертиза нуӧдӧм
             
             9. Нормативнӧй инӧда актъяс  серти коррупциялы паныд  экспертиза нуӧдӧм збыльмӧдсьӧ сыӧн  вӧдитчан мониторинг нуӧдігӧн лӧсялана календарнӧй во вылӧ коррупциялы паныд экспертиза нуӧдан план серти (водзӧ – План), кодӧс вынсьӧдӧны быд во ӧшым тӧлысь 15 лунысь оз сёрӧнджык, 2013 во кежлӧ План кындзи:
              Коми Республикаса Юралысьлӧн да Коми Республикаса Веськӧдлан котырлӧн Администрацияса юрнуӧдысьӧн – нормативнӧй инӧда актъяскӧд йитӧдын, мый индӧма тайӧ Пӧрадоклӧн 2 пунктса 1 пунктувлӧн коймӧд абзацын;
                канму органса юрнуӧдысьӧн – нормативнӧй инӧда актъяскӧд йитӧдын, мый индӧма тайӧ Пӧрадоклӧн 2 пунктса 1 пунктувлӧн мӧд абзацын.
          Коррупциялы паныд  экспертиза нуӧдан кадколастъяс, нормативнӧй инӧда актъяслӧн, кутшӧмъяслы колӧ нуӧдны календарнӧй воӧ коррупциялы паныд  экспертиза, урчитсьӧ лӧсялӧмӧн Администрацияӧн, канму органӧн ас кежысь.
             Вынсьӧдӧм Планӧ пырӧ:
  
 а) нормативнӧй инӧда актъяслӧн, кутшӧмъяс серти колӧ нуӧдны коррупциялы паныд экспертиза,  лыддьӧг налысь реквизитъяс да нимпас индӧмӧн;
             б) коррупциялы паныд экспертиза нуӧдан кадколаст тӧлысь индӧмӧн;
     
 в) кывкутысь морт либӧ коррупциялы паныд экспертиза нуӧдӧмысь кывкутысь тэчас юкӧдув.
             Канму органъяс быд во, ӧшым тӧлысь 31 лунысь оз сёрӧнджык ыстӧны Администрацияӧ вынсьӧдӧм План, 2013 во кежлӧ План кындзи, урасьӧм тӧлысь 1 лунысь оз сёрӧнджык нормативнӧй инӧда актъяслысь, кодъяс серти колӧ нуӧдны коррупциялы паныд экспертиза, лӧсялана календарнӧй воӧ свод лӧсьӧдӧм могысь (водзӧ – Свод).
           Канму органса юрнуӧдысь вынсьӧдӧ 2013 во вылӧ План  2013 вося рака тӧлысь 1 лунысь оз сёрӧнджык да сійӧс вынсьӧдан лунсянь 5 уджалан лунӧн ыстӧ Администрацияӧ Свод лӧсьӧдӧм могысь 2013 вося рака тӧлысь 15 лунысь оз сёрӧнджык.
         10. Вынсьӧдӧм Планӧ вежсьӧмъяс пыртӧм збыльмӧдсьӧ лӧсялӧмӧн Администрацияӧн, канму органӧн ӧнія вося 1 во джынйӧн да 11 тӧлысьӧн сійӧс збыльмӧдан кывкӧртӧдъяс серти.
               11. Планӧ вежсьӧмъяс пыртӧм вылӧ подулӧн лоӧ:
          1) вынсьӧдӧм Планысь нормативнӧй инӧда акт киритӧмын коланлун сыкӧд йитӧдын, мый:
                а) сылӧн уджалан кадколаст помасис;
                б) сійӧс вынтӧмӧн лыддьӧма.
            2) актъяслӧн, кодъяслы колӧ нуӧдны тайӧ воӧ коррупциялы паныд  экспертиза, лыд чинӧмкӧд йитӧдын нормативнӧй инӧда акт Планӧ содтыны коланлун тайӧ пунктлӧн 1 пунктулын индӧм подувъяс серти.  Нормативнӧй инӧда актъяс киритігӧн Планӧ содтыссьӧ нормативнӧй инӧда актъяслӧн та ыджда жӧ лыдыс.
            12. Планӧ вежсьӧмъяс да содтӧмъяс пыртӧм вынсьӧдсьӧны найӧс пыртан лунсянь 5 уджалан лунӧн лӧсялӧмӧн Коми Республикаса Юралысьлӧн да Коми Республикаса Веськӧдлан котырлӧн Администрацияса юрнуӧдысьӧн, канму органса юрнуӧдысьӧн да тайӧ жӧ кадколастӧ ыстыссьӧ Администрацияӧ гӧгӧрвоӧдана записка содтӧмӧн, кӧні подулавсьӧ Планӧ пыртӧм вежсьӧмъяслӧн да содтӧмъяслӧн коланлуныс. Планӧ пыртӧм вежсьӧмъяс ыстыссьӧны Администрацияӧ нормативнӧй инӧда актъяслысь, кутшӧмъяс серти колӧ нуӧдны коррупциялы паныд экспертиза, Свод стӧчмӧдӧм могысь.
           13. Канму орган ыстӧ Администрацияӧ План збыльмӧдӧм йылысь отчёт:
          тайӧ волӧн  І во джынйысь — тайӧ вося сора тӧлысь 1 лунӧдз;
          тайӧ воысь — отчётнӧй бӧрся мунысь волӧн тӧвшӧр тӧлысь 1 лунӧдз.
        Индӧм отчётъясӧ пырӧны Планын индӧм серти нуӧдӧм коррупциялы паныд  экспертизалӧн  лыд йылысь юӧръяс, а сідзжӧ тайӧ Пӧрадок дорӧ 2 содтӧдын индӧм серти аддзӧм да бырӧдӧм коррупциогеннӧй нормаяс йылысь юӧръяс. 
             14. Сэк, кор нормативнӧй инӧда актын абуӧсь коррупциогеннӧй нормаяс, лӧсьӧдсьӧ кывкӧртӧд, кӧні индыссьӧ коррупциогеннӧй факторъяс абутӧмлун.
            15. Сэк, кор коррупциогеннӧй нормаяс аддзӧӎаӧсь нормативнӧй инӧда актын, кутшӧмӧс примитӧма:
            1) 2010 вося тӧвшӧр тӧлысь 1 лунӧдз - канму орган коррупциогеннӧй нормаяс аддзан лунсянь 1 тӧлысьӧн лӧсьӧдӧ коррупциялы паныд удж кузя экспертиза нуӧдӧм бӧртасъяс серти кывкӧртӧд, мыйлӧн подув вылын  кывкӧртӧд лӧсьӧдан лунсянь 1 тӧлысьӧн вӧчӧ нормативнӧй инӧда актлысь бала аддзӧм коррупциогеннӧй нормаяс бырӧдӧм могысь да пыртӧ сійӧс урчитӧм пӧрадок серти Коми Республикаса Юралысьлы видлалӧм вылӧ коррупциялы паныд  экспертиза нуӧдан бӧртасъяс серти кывкӧртӧдлысь копия содтӧмӧн;
         2) 2010 вося тӧвшӧр тӧлысь 1 лунӧдз, мый урчитӧма  Администрацияса удж юкӧнын оланпастэчас серти, а сідзжӧ 2010 вося тӧвшӧр тӧлысь 1 лун бӧрын — коррупциогеннӧй нормаяс аддзан лунсянь 1 тӧлысьӧн Администрация лӧсьӧдӧ индӧм акт серти тайӧ Пӧрадоклӧн корӧмъяс серти кывкӧртӧд да ыстӧ сійӧс видлалӧм вылӧ лӧсялана канму органӧ, кодлӧн компетенцияӧ пырӧны инӧд боксянь ладмӧдан лӧсялана юкӧнын юалӧмъяс.
         16. Канму орган котыртӧ тайӧ Пӧрадоклӧн 15 пунктса мӧд пунктулын индӧм кывкӧртӧд видлалӧм сылы урчитӧм пӧрадок серти да индӧм кывкӧртӧд воан лунсянь тӧлысся кадколастӧ дасьтӧ:
      1)  кывкӧртӧдын гижӧм помшуӧмъяскӧд сӧгласлун дырйи - лӧсялана  нормативнӧй инӧда акт бала.
            Сэк, кор эмӧсь лоӧмторъяс, кутшӧмъяс сьӧктӧдӧны нормативнӧй инӧда акт бала ас кадӧ дасьтӧм, олӧмӧ пӧртысь пыртӧ нормативнӧй инӧда актлысь бала дасьтан кадколаст нюжӧдӧм йылысь подулалӧм вӧзйӧм. Индӧм вӧзйӧмсӧ ыстӧны Коми Республикаса Юралысьӧс вежысьлы, коді курируйтӧ лӧсялана уджлысь туйвизь, мый бӧрын индӧм вӧзйӧмыс Коми Республикаса Юралысьӧс вежысьлӧн резолюцияӧн ыстыссьӧ Администрацияӧ тайӧ пунктлӧн медводдза абзацын индӧм кадколаст кольтӧдз;
              2)  сэк, кор абу сӧглас кывкӧртӧдын гижӧм помшуӧмъяскӧд, - аддзӧм быд коррупциогеннӧй тӧдчантор кузя подулалӧм паныд кыв.
              Подулалӧм паныд кыв оформитӧны кывкӧртӧд кузя видзӧдласын торъяланлун серти таблицаӧн тайӧ Пӧрадок дорӧ 1 содтӧдын индӧм форма серти.
         17. Содтӧд документъясын да гӧгӧрвоӧдана запискаын лӧсялана нормативнӧй инӧда акт бала дорӧ, мый лӧсьӧдсьӧ тайӧ Пӧрадоклӧн 16 пунктса 1 пунктулын индӧм лоӧмторъяс дырйи, индыссьӧ, мый бала пыртсьӧ кывкӧртӧд видлалан бӧртасъяс серти сылысь кадпас да номер индӧмӧн да тайӧ кывкӧртӧдлысь копия содтӧмӧн.
              18. Подулалӧм паныд кыв, мый дасьтӧма тайӧ Пӧрадоклӧн 16 пунктса индӧм 2 пунктулын, ыстыссьӧны Администрацияӧ, кӧні урчитӧм пӧрадок серти котыртӧны индӧм паныд кывъяс видлалӧм. Сэк, кор Администрация абу сӧглас сетӧм подулалӧм паныд кывъясӧн, сійӧ дасьтӧ подулалӧм паныд кывъяс воан лунсянь 14 лунӧн юӧр, кодӧс кывкӧртӧд копияӧн да подулалӧм паныд кывйӧн ыстӧ Коми Республикаса Юралысьӧс вежысьлы (могъяс юклӧм серти) лӧсялана тшӧктӧмъяс сетӧм могысь. Лӧсялана тшӧктӧмлӧн  копияыс сійӧс примитан лунсянь 5 уджалан лунӧн ыстыссьӧ канму органӧн Администрацияӧ юӧр тӧд вылӧ босьтӧм могысь.
 

 

 

 

 
Коми Республикаса Юралысьлӧн

нормативнӧй инӧда актъяс да 

Коми Республикаса Юралысьлӧн
 нормативнӧй инӧда акт балаяс серти

коррупциялы паныд  экспертиза нуӧдан

пӧрадок дорӧ 

1 СОДТӦД
 
БАЛА ДОРӦ ВИДЗӦДЛАСЫН ТОРЪЯЛАНЛУН  СЕРТИ ТАБЛИЦА
 
______________________________________________________

(нормативнӧй инӧда акт бала сикас)
______________________________________________________
(нормативнӧй инӧда акт балалӧн ним)  ________-ся ________№-а помшуӧм видлалан бӧртасъяс кузя
 
	Д/в № 
	Пасйӧгъяс да вӧзйӧмъяс, кутшӧмъясӧс гижӧма кывкӧртӧдын нормативнӧй инӧда акт бала серти
	Кывкӧртӧд, кӧні эм нормативнӧй инӧда акт бала серти кывкӧртӧдын гижӧм пасйӧгъясӧн да вӧзйӧмъясӧн подулалӧм сӧгластӧмлун, видлалан бӧртас

	1
	2
	3

	 
	 
	 


 
Бала вӧзйысь органса

юрнуӧдысьлӧн чин                                             ________________________
                                                                                                (нимлӧн да вичлӧн инициалъяс,  ов)
Коми Республикаса Юралысьлӧн

нормативнӧй инӧда актъяс да 

Коми Республикаса Юралысьлӧн
 нормативнӧй инӧда акт балаяс серти

коррупциялы паныд  экспертиза нуӧдан

пӧрадок дорӧ 

2 СОДТӦД
 
_______ во вылӧ коррупциялы паныд  экспертиза нуӧдан план збыльмӧдӧм йылысь отчёт, мый вынсьӧдӧма

_________________________________________________________

(органса юрнуӧдысь да нимпас, вынсьӧдан кадпас)
 

 

	Д/в № 
	Нормативнӧй инӧда актъяслӧн лыд, кутшӧмъяслы колӧ нуӧдны коррупциялы паныд  экспертиза, урчитӧм Планын индӧм серти (ед.)
	Нормативнӧй инӧда актъяслӧн лыд, кутшӧмъяслы нуӧдісны тайӧ кадколастӧ коррупциялы паныд  экспертиза вынсьӧдӧм План серти (ед.)
	Нормативнӧй инӧда актъясын, кутшӧмъяслы  нуӧдісны коррупциялы паныд  экспертиза, урчитӧм Планын индӧм серти тайӧ кадколастӧ аддзӧм коррупциогеннӧй нормаяслысь лыд (ед.)
	Коррупциогеннӧй нормаяс, мыйясӧс аддзисны нормативнӧй инӧда актъяс  кузя Планын индӧм серти   коррупциялы паныд  экспертиза нуӧдан бӧртасъяс бӧрын, тайӧ кадколастӧ бырӧдӧмлӧн лыд  (ед.) 

	1
	2
	3
	4
	5

